
శబ్దశక్తిమూలవస్తుకృతవస్తుధ్వని —

	క.	
ఆపన్నులార చెప్పెద, మీపాలిటికిని హితంబు మెఱయు నృసింహ

శ్రీపాదకమలసేవా, వ్యాపారము మఱవ కుండుఁ డాత్మలలోనన్.

	తే.	
ఇచ్చట నృసింహపదసేవ నెనయుఁ డనెడు, శబ్దశక్తిని ప్రకృతుఁ డౌజనవరేంద్రుఁ

గొలువుఁ డతఁ డాపదలు మాన్చుఁ గొలుచువారి, కనెడువస్తువు వ్యంగ్య మై యతిశయిల్లు.

స్వతస్సిద్ధార్థశక్తిమూలవస్తుకృతవస్తుధ్వని —

	ఉ.	
చల్లనివాఁడు మానెలవు చందురుమామ కడంగి వేఁడుముల్

చల్లనివాఁడు మాయచటిచందనశైలసమీరుఁ డంచుఁ ద

ద్భిల్లవధూమతల్లికల, బేర్కొని పల్కు నృసింహమేదినీ

వల్లభ నీవిరోధి నృపవల్లభ దుర్లభశైలవాసి యై.

	ఉ.	
చల్లనివాఁడు మానెలవు చందురుమామ యటన్నఁ దద్విష

ద్వల్లభమౌగ్ధ్యవైభవము వ్యంగ్యము తద్ధ్వనిచేత నాయకా

యల్లకమగ్న యౌ ననుట వ్యంగ్యము తద్ధ్వనిచేత వ్యంగ్యమౌ

నెల్లవిరోధిరాజుల జయించె విభుం డనువస్తు వెంతయున్.

వస్తుకృతాలంకారధ్వని —

	మ.	
సలిలచ్ఛాయఁ గుఱించి యంత్రకృతమత్స్యం బీనృసింహక్షమా

తలనాథాగ్రణి యేసె నంచు విని సద్వంశాధిపుం బట్టినన్

సలిలచ్ఛాయఁ గుణించి యేయు నని యంచద్భీతిమార్తాండునిన్

బలిమిం బట్టఁడు వేగ రాహు విధునిం బైకొన్నచందంబునన్.

	తే.	
యంత్రమీనంబు దునుమాడినట్ల దునుము, ననియ కాఁబోలు రాహువర్కు ని గ్రహింపఁ

డనెడునుత్ప్రేక్ష వాచకం బెనయ లేమి, వ్యంగ్య మగు నిట్టివాక్యార్థవైభవమున.

అలంకారకృతవస్తుధ్వని —

	ఉ.	
భూరిభుజాప్రతాపగుణభూషణ యోబయనారసింహ నీ

చారుయశోవధూమణికి సారసవైరిముఖంబు తారక

ల్సారనఖాంకురంబు లల శంకరశైలహిమాద్రు లాత్మ వ

క్షోరుహము ల్సితాబ్జములు సొ పగు లోచనపంకజాతముల్.



	 125







	తే.	
తనరు సత్కీర్తికాంతకుఁ దారకాదు, లరయ నంగంబు లై వేడ్కఁ బరిణమింపఁ

గలుగుపరిణామమునఁ ద్రిలోకములు నిందు, నరసవిభుకీర్తి వ్యంగ్య మనం జెలంగు.

అలంకరకృతాలంకారధ్వని —

	చ.	
అరిపురభంజనోజ్జ్వలబలాధిక శ్రీనరసింహరాజశే

ఖర భవదీయకీర్తిరుచి గంగ యనంగఁ జెలంగుఁ బొంగుచున్

		 ఈ పేజీలో చివరి మార్పు 5 జనవరి 2022న 06:07కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

